Kopja Informali ta' Sentenza

\

rrepete
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-22 ta' Novembru, 2006

Citazzjoni Numru. 672/2006

Saviour PISANI in rapprezentanza tal-partnership
kummer¢jali “Swieqi Investments” (P. Comm 28)

VS

Alfred u Carmen konjugi GALEA

[I-Qorti:
Rat ir-Rikors manluf imressaq fil-21 ta’ Lulju, 2006, bil-
procedura sommarja specjali li bih, u ghar-ragunijiet

hemm imfissra, |-attur nomine talab li din il-Qorti tagta’ I-
kawza minghajr ma jsir smigh, u li tiddikjara li I-kirja li
saret bejn il-partijiet bil-kitba tal-24 ta’ Frar, 2004, dwar il-
fond fnumru tmienja u ghoxrin (28), Trig il-Qasam,
Swieqi, titgies mitmuma minhabba ksur tal-harsien tal-
kundizzjonijiet tal-istess kirja min-naha tal-imharrkin,
minhabba |i waqghu lura fil-hlas tal-kera. Talab ukoll li |-
Qorti tordna lill-imharrkin jizgumbraw mill-imsemmi fond
fiz-zmien qasir u perentorju li joghgobha taghtihom u biex

tikkundanna lill-imharrkin ihallsuh nomine s-somma ta’ elf
seba’ mija u sitta u sittin liri Maltin (Lm1,766)
rapprezentanti arretrati ohrajn ta’ kera mhix imhallsa dwar
l-imsemmi fond ghaz-zmien bejn Novembru tal-2005 u
Lulju tal-2006;

Rat li I-atti tar-Rikors gew notifikati kif imiss bil-mezz tal-
affissjoni' u  tal-pubblikazzjoni?, lill-imharrkin I,
madankollu, naqsu li jidhru meta ssejhet il-kawza u
ghalhekk bagghu kontumacdi;

Rat |-atti kollha tal-kawza;

Semghet id-dikjarazzjoni maghmula mill-avukat tad-ditta
attrici waqt is-smigh tal-lum, u t-talba tieghu li |-Qorti
tghaddi minnufih ghall-ghoti tas-sentenza;

Ikkunsidrat:

llli din hija azzjoni ta’ zgumbrament minn fond u wkoll ta’
kundanna ghall-hlas ta’ arretrati ta’ kera. Ir-rikorrent
nomine ingeda bil-procedura sommarja specjali ghaliex
fiz-zewg ragunijiet li dik I-ghamla ta’ azzjoni hija mahsuba,
jingabru z-zewg talbiet ewlenin li d-ditta attrici qeghda
tressaq kontra I-konvenuti;

llli d-ditta attri¢i tghid li I-imharrkin kisru I-ftehim ta’ kirja li
sar bejnha u maghhom b’sehh minn Frar tal-2004, u dan
billi huma naqgsu li jhallsu I-kera miftiehem b’effett minn
April ta’ dik is-sena. Minhabba fhekk, hija geghda
tippro¢edi wkoll biex thassar I-imsemmi ftehim u tkecc¢i lill-
imharrkin ’il barra mill-fond mikri lilhom;

llli dwar il-kawzali tan-nuqgas ta’ hlas, din tirrizulta b’'mod
manifest. Jidher® li l-imharrkin ma hallsu |-ebda kera tal-
post b’sehh minn Lulju tal-2004, u dwar dawn |-arretrati d-
ditta attri¢i kienet bdiet proceduri separati ta’ ezekuzzjoni
tal-kreditu skond I-artikolu 166A tal-Kap. 12. Issa, b'zieda

! F’pag. 17 tergo tal-process
% F’pagg. 20-1 tal-process
® Affidavit ta> Saviour Pisani 21.07.2006, f’pag. 4 tal-process

ma’ dan, qgieghed jirrizulta wkoll li mhux biss I-imharrkin
ma ikkontestawx I-imsemmija pro¢edura, izda talli regghu
waqghu lura fi hlasijiet ulterjuri ta’ skadenzi ta’ kera bla ma
ntwera li ghamlu xi haga biex jirrimedjaw il-qaghda
taghhom bhala inkwilini;

[lli dwar il-kawzali tal-izgumbrament, wiehed jasal biex igis
li n-nuggas min-naha tal-imharrkin milli jhallsu [|-kera
jikkostitwixxi tassew inadempiment tal-obbligi li huma
danhlu ghalihom skond il-ftehim. In-nuggas ta’ twettiq ta’
dan l-obbligu ewlieni ta’ kull kerrej jammonta ghal ksur
unilaterali tal-kuntratt u raguni tajba u serja bizzejjed biex
twassal ghall-applikazzjoni tal-patt kommissorju espress
mahsub fil-klawsola 4 tal-ftehim ta’ bejn il-partijiet;

lIli f'dan ir-rigward, tigi inevitabbli I-applikazzjoni tar-regola
mahsuba fl-Art. 1067 tal-Kodi¢i Civili. Bis-sahha ta’ din id-
dispozizzjoni, it-talba tad-ditta attri¢i ghall-izgumbrament
tal-imharrkin mill-fond lilhom mikri ssir konsegwenza
logika tax-xoljiment tar-rabta kuntrattwali li kienet tezisti
bejn il-kontraenti u li ntemmet bin-nuqqgas ta’ twettiq tal-
istess imharrkin;

lIli ghalhekk, it-tieni talba tad-ditta attri¢i tirrizulta f'posth u
ghal kollox misthoqqa;

Ghal dawn ir-ragunijiet il-Qorti geghda taqta’ u tiddeciedi |-
kawza billi:

1. Tilga’ l-ewwel talba attrici u tiddeciedi I-
kawza minghajr smigh;

2. Tilga’ t-tieni talba attrici u tiddikjara
mitmuma I-kirja maghmula bil-kitba tal-24 ta’ Frar, 2004,
favur I-imharrkin dwar il-fond kummercjali fnumru tmienja
u ghoxrin (28), Triq il-Qasam, Swieqi, b’effett millum;

3. Ghall-finijiet tat-tieni talba, |-Qorti geghda
tordna lill-imharrkin jizgumbraw mill-imsemmi fond fi
zmien tletin (30) jum kalendarju millum;

4. Tilga’ t-talbiet talba attric¢i billi tiddikjara lill-
imharrkin bhala c¢erti u likwidi debituri tad-ditta attri¢i fis-
somma ta' elf seba’ mija u sitta u sittin liri Maltin
(Lm1,766) li jirrapprezentaw arretrati ulterjuri ta’ kera
dovuta lid-ditta attrici dwar |-imsemmi fond, ghaz-zmien
bejn Novembru, 2005, sa Lulju, 2006;

5. Tikkundanna lill-imharrkin ihallsu lid-ditta
attrici s-somma ta’ Lm1,766 msemmija, flimkien mal-

imghax legali b’effett mill-21 ta’ Lulju, 2006, sal-jum tal-
hlas effettiv, flimkien mal-ispejjez kollha tal-kawza.

Moqrija

< Sentenza Finali >

